
	Kokapena
	Bizkaia

	Luzera
	24,5 km

	Arroa
	175 km²

	Emaria
	3 m³/s

	Iturburua
	Bizkargi

	Ibai ahoa
	Bizkaiko Golkoa


Butroe ibaia edo Plentziako itsasadarra Morga (Bizkaia) udalerrian jaiotzen da, Bizkargi mendiaren magalean.

Bizkaiko Golkora iritsi arte 24,5 kilometroko ibilbidea egiten du. Arroak 175 km karratu ditu, eta batez besteko ur emaria 3 m3/segundoko da.

Hurrengo herrietatik pasatzen da: Errigoiti, Arrieta, Fruiz, Gamiz-Fika, Mungia, Gatika, Jatabe, Urduliz, Plentzia eta Barrika. Plentzia herrian itsasoratzen da.


Recorriendo Uribe - Butroe Uribe Butroe, en Bizkaia, ofrece al visitante un paisaje de contrastes. Mar y monte se mezclan en una geografía suave y a la vez envolvente. Acantilados, extensas playas, valles, motañas... Un entorno mágico para acoger a los municipios que componen la comarca: Arrieta, Bakio, Fruiz, Gamiz-Fika, Gatika, Laukiz, Maruri-Jatabe y Meñaka.


Butroe

Informazioa

 

Butroe ibaiaren arroak 175,15 km²-ko azalera du eta Bizkaiko arroen artean tamainu ertainekoa dela esan daiteke. Arro honetan garrantzia nabarmena duen bakarra ibilgu nagusia da, Butroe ibaia, hain zuzen; 30 km inguruko bidea egiten du hegoekialdetik iparrekialderantz, Bizkargi (563 m) eta Mendigana (268) mendien hegaletik Plentziaraino, herri honetan itsasoratzen baita. Butroe ibaiarekin hasierako tartean bat egiten duten ibaietarik asko sasoikoak eta malda pikekoak dira, baina malda leundu egiten da Fruizera heldu aurretik. Ibaiadarrek ez dute garrantzia handirik; aipatzekoak dira Larrauri errekastoa, Jata (572 m) eta Sollube (663 m) mendietatik datorrena, eta Jata mendian sorburua duen Maruri errekastoa. Butroe ibaiak hainbat zehargune eratzen ditu Mungiako alubioi-lautadan barrena, Arbinako uharkan hasten den Plentziako ugaranera iritsi arte. Itsasoaren gora-beheretan itsasoko urak honaino heltzen dira; uharkak eragozten die ibaian gora egitea. Gainera, uharkak ibaiaren urak bildu eta ubidearen azken zatian korrontea moteldu egiten du.

Butroe ibaiak harearrizko substratua du jatorrian, baina gero kararrien gainetik jarraitzen du, hauek nagusi diren lekuetan, eta alubioi-lurren gainetik beste zati batzuetan. Beste zenbait tartetan basalto eta igeltsuzko substratua dauka.

Ibai hondoa, goi ibilguan, harriz eta errekarriz osatuta dago. Behera egin ahala, horien ordez legar, hare eta istilak agertzen dira.

Biztanleria handi samarra duen arro honetan, lurzoruaren probetxamendu-mota nagusiak nekazaritza, abeltzaintza eta basogintza dira: pinu eta eukalitu birlandaketak, larreak eta soroak, batik bat. Badira tarteka haritzez jantzitako gune txikiak, Plentzia aldean zabalagoak. Horrez gain, Mungiako lautadan bereziki, garrantzizko industri jarduera dago (metalurgia, kimika eta nekazaritza industria). Arroko biztanle gehienak Mungian eta Plentzian bizi dira. Gainerakoek arroan sakabanatutako biztanguneak osatzen dituzte.

Historian zehar Mungiako lautada hainbat alditan drenatu dute, ubideak sakonduz, horrela lur hezeak lehortu eta orain lantegiek erdi hartuta dituzten zelaiak egiteko. Karrakaketak eta ibaiertzen eraldaketak ere etengabeak izan dira, baita zeharguneetan ibaibidea artezteko eskuhartzeak ere.

